Oerienkomst

oangeande Fryske taalbelied
yn de nije te foarmjen fazjegemeente

Sudwest-Fryslan




"# Ministerie van Binnenlandse Zaken en provinsje fryslan Sudwest
‘% Koninkrijksrelaties provincie fryslan & *Fryslan




Partijen,

* de gemeenten yn Sudwest-Fryslan, hjir fertsjintwurdige troch de boargemasters
fan Boalsert, Nijefurd, Snits, Winseradiel en Wymbritseradiel,hjirnei te neamen
de gemeenten,

* de provinsje Fryslan, hjir fertsjintwurdige troch de kommissaris fan ‘e Keninginne,

* de Steat fan ‘e Nederlannen, hjir fertsjintwurdige troch de Steatssiktaris fan
Ynlanske Saken en Keninkryksrelaasjes;

Mei it each op

* de kultuertaalkundige situaasje yn de nij te foarmjen fazjegemeente Stidwest-
Fryslan, wérby't 73% fan de befolking fan goed 80.000 ynwenners de Fryske taal
ridlik oant hiel goed praat, lykwichtich ferspraat oer stéden en plattelan:;

* de Untjouwings op it méd fan meartaligens troch in tanimmende ynter-
nasjonalisearring, toeristyske ympulsen en fraach Gt it bedriuwslibben wei;

* it Gndertekenjen en bekréftigjen troch Nederlan fan it Europeesk Hanfést foar
regionale talen of talen fan minderheden (hjirnei: Europeesk Hanfést);

* de mearjierrige oerienkomsten tusken de Steat fan ‘e Nederlannen en de
provinsje Fryslan yn it ramt fan de Bestjoerséfspraak Fryske Taal en Kultuer
(hjirnei: BFTK);

* it feit dat elke gemeente oant no ta eksplisyt of ymplisyt in eigen taalbelied
fierde, op guon méden ferlykber en op oare méden ferskillend;

* de bepalings yn it Europeesk Hanfést dat it besteande nivo fan taalrjochten
fan de Fryske taal foar de ynwenners fan in dielnimmende gemeente net
ferminderje mei (kést 4, twadde lid, en 7, lid 1.b);

Oerwagende,

* dat yn de nij te foarmjen flzjegemeente Sudwest-Fryslan de Fryske kultuer en
identiteit foar stéd en plattelan koestere wurde moatte, dér't de Fryske taal in
wichtige drager fan is;

* datyn de nij te foarmjen fluzjegemeente Sidwest-Fryslan in ambisjeus taalbelied
fierd wurde moat, sadwaande dat der sprake is fan foaritgong op dat méd foar
alle boargers;

komme Gnder de Utdruklike betingst fan parlemintére goedkarring fan it wetsfoar-
stel dat foarsjocht yn de gearfoeging fan de gemeenten Boalsert, Nijefurd, Snits,
Winseradiel en Wymbritseradiel, it folgjende oerien:

1. yn de nij te foarmjen fuzjegemeente Stidwest-Fryslan wurdt stribbe nei in
taalbelied basearre op ynternasjonale (Europeeske) ferdraggen en bilaterale
oerienkomsten neffens it Europeesk Hanfést en de BFTK;

2. dérby wurdt foar de konkrete Gtwurking fan it Europeesk Hanfést en de BFTK
gebrak makke fan it saneamde ‘menusysteem’ dat Gintwikkele is troch it Berie
foar it Frysk. It giet dérby Gnder oare om in personielsbelied mei kwaliteits-
easken op it méd fan de Fryske taal, meartalich Gnderwiis, kommunikaasje
mei de boargers en kulturele ympulsen;

